
firent vn efpece de Cajeux fur lequel vn fauuage me
fit faire le traject conduifant ce Cajeux auec Lauiron.
quelque temps auparauant ce dernier voyage deux
fauuages perdirent entierement leur Canot et ce
quils portoient dans ce mefme traje@t de riuiere et
vne petite fauuagefle que nous ne faifions que de
baptifer a fon arriuée de L Acadie fut emportée par
le torrent de cette Riuiere on ne trouua que quatre
Iours apres fon Corps. il parut en cela vne proui-
dence toute particuliere de Dieu qui enuoyoit icy
cette petite fille aagée de fix ans que pour y receuoir
le S*. baptefme et aller enfuite [en] Ciel. les parants
qui aymoient tendrement cet Enfant et qui ne
faifoient que darriuer dans le deffein de fe faire
baptifer aufly bien que leur cher Enfant receurent
parfaitement bien le mot de Confolation fur la mort
de leur fille que Dieu fembloit nauoir amenée icy
que pour La mettre aufly toft apres en fon St. Para-
dis, ils font tous extremement affectionnez a 1la
priere, et la plus part font defia baptifez. carilya
plus de deux mois de cette mort, et bien vn mois et
demy que ie nay peu reprendre ce petit narré. de
puis ce temps il nous eft arriué encore vn g9. nombre
de perfonnes de L Acadie et ie vous afflure que main-
tenant ie [ne] Compte plus le nombre pour le fcauoir
exa¢tement, ie me contente de benir Dieu dauoir
donné de fy S*. Difpofitions a la plus part de tous
ceux qui font arriuez depuis le printemps. de LAd-
ueu de tout le monde de ce pays on na point encor
veu icy vne nation receuoir auec temps [z.e., tant]
de docilité les Inftrudtions de nos Mifteres que cette
nation icy iaprehendois que fur la nouuelle que
lauois receiie quil alloit arriuer gd. monde icy de



